
        Upang higit na matuto at matulungan ang iba 

pang magsasaka sa pamamagitan ng mga 

teknolohiya bilang benepisyaryo ng proyektong 

“SciCAT AVENUES: Access to Value-adding and 

Engaging iNnovations towards sUstainability of agri-

Education and agri-touriSm”, bumisita ang mga 

kinatawan ng CvSU at mga myembro ng Silan 

AgriFarm sa iba’t ibang bukid sa Quezon.  

        Kabilang sa mga binisita ng grupo noong Marso 

8, 2022 ang Bukid Amara sa Lucban para sa 

kaalaman sa nursery management at ang Girasoles 

Farm sa Candelaria para sa flower tourism.  Mula sa 

mga naturang benchmarking, itinuro ng mga kawani 

ang kanilang best practices na nakatulong nang 

malaki sa pagpaplano upang mas 

Benchmarking at mga 
pagsasanay, isinagawa ng 

SciCAT  

Poster ng ginanap na MOA signing 

        Nilagdaan ang Memorandum of Agreement (MOA) noong 

Pebrero 28, 2022 na naglalayong mapalawak at maging 

produktibo ang 44 na hardin ng mga paaralang elementarya at 

sekundarya sa Dasmariñas. Bahagi ng 
Birtwal na seremonya ng pirmahan ng MOA  

Sundan sa p. 2 

kasunduan ang mga gawain sa bakuran 

ng paaralan, mga paraan upang 

mapabuti ang mga hardin, at mga 

pagsasanay na maaaring ibahagi sa 

mga lider ng programa. 

        Dumalo sa birtwal na seremonya 

sina Dr. Hernando D. Robles, pangulo 

ng CvSU; Dr. Miriam D. Baltazar, OIC ng 

Office of Vice President for Research 

and Extension (OVPRE); Dr. Leticia T. 

Lopez, OIC-Chief ng School Governance 

and Operations Division (SGOD); G. 

Raymundo M. Cantonjos, Schools 

Division Superintendent; Kgg. Jennifer 

Barzaga, alkalde ng lungsod; Bb. 

Jennifer Ibayan, FITS manager; Dr. 

Venus O. Saz, dekana ng CAFENR; Dr. 

Almira G. Magcawas, direktor ng ES; at  

iba pang miyembro ng proyekto. 

Dumalo rin sa gawain ang mga 

namumuno ng Adopt-a-School Program 

at 44 na program coordinators at school 

heads na ipinakilala ni Gng. Lorna C. 

Matel, puno ng Community 

Engagement and External Relations.  

        Samantala, makikita sa 

talahanayan sa ibaba ang petsa ng 

ginawang pagbisita at gagawing 

Gulayan sa Paaralan ... mula sa p. 1 

Mga dumalo sa birtwal na MOA signing 

Petsa Lugar Eskwelahan 
Grupo na nagsagawa nang 

ebalwasyon 
Marso 16, 2022 Cluster I Dasmarinas ES, Francisco E. Barzaga MS, Sabang ES, Zenaida 

H. Gaña MS, Francisco E. Barzaga IHS 
  

AGMagcawas, LCMatel, 
BSAmparo, PGCDucusin, 
VOSaz, EAGonzales, VCaisip 

Marso 28, 2022 Cluster II 
  
   
Cluster VIII-B 

Humayao Es, Langkaan Es, Vicente P. Villanueva MS, Edilberto 
S. Legaspi HIS, Piela ES, Langkaan II NHS 
  
Dasma East HIS, Salawag NHS, Paliparan II HIS, Pag-asa NHS 

BSAmparo, RAAstudillo, 
EAGonzales 

Marso 29, 2022 Cluster V Damariñas II CS, San Miguel ES, Sultan Esmael ES, Victoria 
Reyes ES, Dasmariñas HIS-JHS 

PGCDucusin, JMojica, VOSaz 

Marso 31, 2022 Cluster III 
  
   
Cluster IV 
  
  
Cluster VI 
  

Delfin J. Jaranilla ES, Malinta ES, New Era ES, New Era NHS, 
New Era Senior HS 
  
Burol ES, Ramona S. Tirona MS, Sampaloc ES, Congressional 
HIS, Dasmariñas West NHS 
  
Dr. Jose P. Rizal ES/ Salitran ES/Dasmariñas North NHS, 
Salawag ES/ Dr. Jose P. Rizal Senior HS 

BSAmparo, RAAstudillo, 
EAGonzales 
  
  
  
   
LCMatel, PGCDucusin, 
JMojica, VOSaz 

Abril 05, 2022 Cluster VII San Nicolas ES, Sta. Cruz ES, Bautista ES, Paliparan III ES, 
Paliparan NHS, Paliparan III Senior HS 

LCMatel, PGCDucusin, 
JMojica, VOSaz 

Abril 07, 2022 Cluster 8-A Paliparan ES, Pintong Gubat ES, Sta. Cristina ES LCMatel, PGCDucusin, 
JMojica, VOSaz 

Aktwal na pagbisita sa mga taniman sa 
mga paaralan 

pagbisita sa mga paaralang kalahok 

upang maisagawa ang ebalwasyon sa 

mga taniman. (PGCDucusin/

(RAAstudillo) 

Council for Agriculture, Aquatic and 

Natural Resources Research and 

Development (DOST-PCAARRD) na 

nauna nang bumisita sa Silan AgriFarm 

noong Enero 7, 2022. (LAAOrsal) 

Pagdalaw ng DOST-PCAARRD sa Silan AgriFarm noong Enero 

Benchmarking at mga pagsasanay  ... mula sa p. 1 

maunawaan ang mga dapat ihanda 

tungo sa pagiging agri-tourism site ng 

isang bukid. 

        Samantala, patuloy ang 

pagsasagawa ng grupo ng mga 

pagsasanay upang ihatid ang 

teknolohiya sa komunidad.  Dalawa sa 

mga ito ay ang Stingless Beekeeping 

Training sa Profeta Integrated Farm 

noong Pebrero 18 sa tulong ng CvSU 

Bee Program kasama sina Bb. Michele 

T. Bono, G. Dickson N. Dimero, Bb. 

Jamaica Q. Espineli, at Bb. Sherine M.  

Cruzate. Naging posible ang 

pagsasanay sa pakikipagtulungan ni 

Magsasaka Siyentista Mario Profeta at 

mga dating nagsanay sa pagbububuyog 

na sina Mark Profeta at Marlou Profeta. 

Inilunsad din nitong Marso 31 ang 

kauna-unahang roundtable discussion 

para sa SINAG-Turismo 2022 na 

nakapokus sa “Kwentuhan ng mga 

Kababaihan” bilang bahagi ng 

pagdiriwang ng Buwan ng mga 

Kababaihan.  Ibinahagi nina Bb. Sheila 

Silan, Bb. Michele Bono, at Bb. 

Josephine Costales ang kanilang mga 

karanasan sa agri-turismo na nagbigay 

ng inspirasyon sa mga kalahok sa 

online na plataporma. 

        Inilathala rin ng grupo sa Facebook 

at YouTube ang serye ng mga bidyo 

para sa Agri-Negosyo tampok ang mga 

proseso sa paggawa ng atsarang 

papaya, kending papaya, papaya 

nectar, dragon fruit jam, wine at vinegar. 

Isang bidyo rin sa paghahanda ng lupa 

para sa pagtatanim ng dragonfruit ang 

inilathala kasama ang Magsasaka 

Siyentista na si Ka Edilberto R. Silan. 

        Ang proyektong SciCAT AVENUES 

ay pinondohan ng Department of 

Science and Technology - Philippine 

Stingless Beekeeping training sa Profeta Integrated Farm noong Pebrero 

SINAG-Turismo 2022 kasama ang mga 
babaeng panauhin  

Pagbisita ng grupo ng SciCAT sa Bukid 
Amara at Girasoles Farm sa Quezon 

MGA   BALITANG   TGP  

Proyektong PUNLA ng Imus, SM Foundation, isinakatuparan 
Department of Social Welfare and 

Development (DSWD) simula noong 

2013. Nauna nang inilunsad ang 

proyekto noong Disyembre 2021. 

Bukod sa SM Kabalikat Foundation na 

maaaring makatuwang sa 

implementasyon, napili ring 

tagapagsanay si Gng. Desierin R. 

Alcantara - Agricultural Technologist ng 

CASO/FITS Center. (PDIgtiben/

LCMatel) 

Agriculture Program Batch 230” para sa 

mga magsasaka, miyembro ng 4Ps, 

mga technical personnel ng City 

Agriculture Services Office / Farmers’ 

Information and Technology Services 

(CASO/FITS) Center, mga guro, at  

mga myembro ng  One Imus Rabbit  

Breeder Association at Home Owners 

Association (HOA). 

        Layunin ng proyekto na maitaas 

ang antas ng pamumuhay ng mga 

magsasaka at mga benepisyaryo ng 

        Isinakatuparan at natapos ang 

unang pagsasanay para sa proyektong 

PUNLA ng SM Foundation, Inc. at Local 

Government Unit (LGU) ng Imus noong 

Marso 14.  

        Sa paunang pulong para sa 

proyekto na pinangungunahan ni Mayor 

Emmanuel L. Maliksi kasama si G. 

Robert R. Marges, City Agriculturist/

FITS Manager, napagkasunduan ang 

pagsasagawa ng proyektong “Kabalikat 

sa Kabuhayan on Sustainable 

Sina G. Marges na nagbigay ng mensahe sa launching (itaas) at 
Gng. Cristie Angeles (ibaba) ng SM Foundation, Inc. Outreach Program 
habang ipinaliliwanag ang KSK on Sustainable Agriculture Program  

Mga kalahok sa pag-aaral kasama si Gng. Pelagia Zamora bilang 
tagapagsanay 

Sundan sa p. 5 

Sina Mayor Emmanuel L. Maliksi, G. Robert R. Marges, Engr. Chris  Sarno, at mga staff kasama ang mga tauhan ng SM Supermall, 
Bucandala branch sa pulong sa Olma Farm at sa mushroom production site sa Malagasang Imus 

Proyektong PUNLA ... mula sa p. 4 

Kaalaman sa pagpaparami ng rabbit, ibinahagi 
        Bilang tugon sa kahilingan ng FITS 

Bailen at sa pakikipagtulungan ng LGU 

ng General Emilio Aguinaldo, isinagawa 

ng CvSU Extension Services (CvSU-ES) 

ang pagsasanay sa “Rabbitry 

Propagation, Production, and Marketing” 

noong Pebrero 22.  Lumahok ang 18 na 

lalaki at apat na babae sa nasabing 

gawain na ginanap sa Brgy. Tabora, 

General Emilio Aguinaldo, Cavite. 

        Itinuro ni G. Rany Constantino sa 

mga kalahok ang tamang pag-aaruga at 

pagkupkop ng mga rabbit kasama na 

ang mga sustanyang kailangan, mga 

pagkain para sa kanila, at mga lunas at 

organikong gamot sa mga posibleng 

sakit na maaari nilang maranasan.  

Ibinahagi rin niya ang mga istratehiya sa 

kitaan sa pag-aalaga ng nasabing 

hayop. 

        Bukod sa bise-alkalde na si Kgg. 

Louel Gloriani Glofo, nagbigay din ng 

mensahe ng inspirasyon sina Bb. 

Andrea Dimapilis, FITS manager ng 

Bailen at Bb. Lorna C. Matel, puno ng 

Community Engagement and External 

Relation Division ng CvSU-ES.   

(RAAstudillo) 

Si G. Constantino at mga kalahok sa pagsasanay 

Si Gng. Tessie Pasion ng 4Ps 
habang hawak ang mga aning gulay  

Si Magsasaka Siyentista Allan Fauni habang 
naghahanda ng mga sangkap sa paggawa ng 

concoction  

Si Gng. Rhea de la Rosa, guro, at mga 

kasamahan habang nagpupunla ng gulay 

Mga kalahok habang inihahanda ang mga taniman 



 

ES, dumalo sa DSWD RIMC orientation 
        Dumalo sina Bb. Lorna C. Matel, 

head ng Community Engagement and 

External Relations Division at Bb. Paula 

Gie C. Ducusin, tauhan ng Extension 

Services (ES), sa ginanap na birtwal na 

oryentasyon ng Department of Social 

Welfare and Development (DSWD) ng 

rehiyon at mga katuwang na ahensya 

kasama ang state universities and 

colleges (SUCs) noong  Enero 25.  

Layunin ng oryentasyon na mailahad 

ang pagbuo ng Regional Independent 

Monitoring Committee (RIMC) na 

balangkas ng rehiyonal na Pantawid 

Pamilyang Pilipino Program (4Ps).  

        Binubuo ang Independent 

Monitoring Committee ng mga 

kinatawan mula sa pribado at 

pampublikong sektor na makikibahagi 

sa pagsubaybay sa mga programa ng 

DSWD at magsasagawa ng mga 

kaukulang aksyon sa mga puna o 

hinaing mula sa mga nasasakupan nito.  

        Isa ang Cavite State University 

(CvSU) sa napipisil ng ahensya na 

maging kabahagi ng nasabing komite at 

maging kabalikat sa mga proyektong 

ipinatutupad nito. Ang pagiging aktibong 

katuwang ng CvSU sa pagbibigay ng 

programang pang-edukasyon at 

pangkalusugan sa mga benepisyaryo 

ng 4Ps at persons with disability 

(PWDs) at pagtulong sa panahon ng 

pandemya ay ilan lamang sa mga 

kwalipikasyon upang maging miyembro 

ng binubuong samahan ng DSWD.  

        Kabilang sa mga dumalo sa 

nasabing pagpupulong ang mga kawani 

mula sa iba’t ibang ahensya tulad ng 

DSWD IV-A Pantawid Pamilyang 

Pilipino Program Management Office 

(PPPPMO), Pantawid Provincial 

Operations Office (POO), DSWD Policy 

and Plans Division, at mga institusyong 

pang-akademiko kabilang ang 

University of Perpetual Help-Molino 

(UPH), Laguna State Polytechnic 

University (LSPU), Batangas State 

University (BatStateU), St. Bridget 

College (SBC), Philippine Women’s 

University (PWU), University of Rizal 

System (URS), Manuel S. Enverga 

University Foundation Inc. (MSEUF), at 

Southern Luzon State University 

(SLSU). (PGCDucusin) 

Birtwal na oryentasyon ng DSWD-RIMC 

       Patuloy ang pagsasagawa ng 

College of Education (CEd) ng mga 

rebyu at webinar bilang bahagi ng 

Kalinangan Extension Program: Balik-

Eskwela Project 2022. 

        Nagsimula noong 2017, tumutulong 

ang nasabing programa sa mga mag-

aaral ng Alternative Learning System 

(ALS) sa Indang, Cavite.  Bukod sa 

rebyu sa mga asignaturang English, 

Filipino, Mathematics at Science, 

naghahanda rin sila ng mga talakayan 

para sa mga paksa tungkol sa pag-

unawa sa sarili, kalusugan, at mga 

kasanayan na may kinalaman sa 

industriya ng pagkain at inumin at iba 

pang karera. 

        Sa pamumuno ng dekanang si 

Dr. Ammie P. Ferrer, kinikilala ng 

kolehiyo ang kahalagahan ng 

pagbibigay ng edukasyon sa mga 

residente ng Indang, mula sa mga 

kabataan hanggang sa mga 

kababaihan at kalalakihan, upang 

makatulong sa pag-unlad ng kanilang 

mga kabuhayan. (LBPerez) 

Ilan sa mga sesyon ng Balik-Eskwela Project 2022 

CEd, patuloy sa Balik-Eskwela Project 2022 

        Nauna nang isinagawa ang birtwal 

na pulong sa pagitan ng dalawang 

ahensya noong Enero 28 upang pag-

usapan ang proyektong pagsasanay 

para sa 58 na resident patients ng 

nasabing center.   

        Ang TTRC ay isang ahensya sa 

ilalim ng DOH na nagsasagawa ng 

espesyal na programa upang tulungang 

makabalik sa maayos na pamumuhay 

ang mga indibidwal na nalulong sa 

paggamit ng ipinagbabawal na gamot. 

(PGCDucusin) 

Dr. Luis Chan, Chief of Health Program 

Office, at mga kawaning sina G. Miguel 

Javier, Bb. Ella Olarve, at Bb. Liezel Amit. 

        Layunin ng gawain na tukuyin ang 

pangangailangan ng mga residente at 

upang mapag-usapan ang posibleng 

pagsisimula ng pagsasanay sa baking 

at cookery. Makatutulong ito upang 

madagdagan ang kaalaman ng mga 

residente pagdating sa ganitong 

larangan dahil karamihan sa kanila ay 

mayroon na ring NCII na sertipikasyon 

mula sa TESDA.  Nais ng DOH na sa 

tulong ng CvSU-ES at CEd ay magamit 

nila ang kanilang natutunan upang 

makapagtayo ng sariling negosyo 

paglabas ng rehabilitation center. 

Napagkasunduan din dito na 

magkakaroon ng Memorandum of 

Agreement (MOA) sa pagitan ng 

dalawang ahensiya. 

        Personal na bumisita ang grupo ng 

Cavite State University - Extension 

Services (CvSU-ES) at College of 

Education (CEd) sa Department of Health 

(DOH) - Tagaytay Treatment Rehabilitation 

Center (TTRC), Tagaytay City noong 

Marso 8 upang isagawa ang Community 

Needs Assessment (CNA) tungo sa isang 

proyektong makatutulong sa mga 

residente ng nasabing institusyon. 

        Kasama sa nasabing gawain ang 

mga kinatawan mula sa CEd na sina Dr. 

Ammie P. Ferrer, dekana, at mga guro na 

sina Prof. Patrick Glenn C. Ilano at Prof. 

Lyneth B. Perez. Samantala, naging 

bahagi rin ng gawain ang CvSU-ES sa 

pangunguna ni Dr. Almira G. Magcawas, 

direktor, at mga kawaning sina Bb. Lorna 

C. Matel at Bb. Paula Gie C. Ducusin. 

Mula naman sa DOH Center sina Dr. 

Maria Teresa Iñigo, Chief of Hospital III, 

DOH Tagaytay, ES, CEd, nagpulong para sa baking at cookery 

Birtwal na pulong sa pagitan ng DOH-TTRC at CvSU 

Mga bumisita sa DOH center sa Trece para 

sa CNA noong Marso 

CoN, pinasimulan ang Basic First Aid Training  
sa mga barangay 
Ang una ay tungkol sa Basic First Aid 

(BFA), kahalagahan nito at mga 

responsibilidad na nakaatang sa 

magbibigay nito sa panahon na 

kinakailangan. Kaugnay din dito ang 

mga pagsasanay sa tamang 

paghuhugas ng kamay, pagsusuot ng 

gwantes, paglilinis ng sugat, at 

pagresponde sa biktima na nabulunan 

(choking).  Ang ikalawa ay pagsasanay 

sa Basic Life Support (BLS) at 

        Upang makapagturo ng paunang 

tamang paraan ng pagbibigay ng 

pangunang lunas, sinimulan ng College 

of Nursing (CoN), katuwang ang 

Department of Medical Technology 

(DMT), ang Basic First Aid Training sa 

Barangay Buna Lejos 1 at 2, Indang.   

        Nakapaloob sa Basic First Aid 

Training ang iba’t ibang modyul na 

itinuturo sa apat na araw na pag-aaral.  

Cardiopulmonary Resuscitation (CPR). 

Sa bahaging ito, binibigyan ang mga 

kalahok ng sapat na oras at panahon 

upang matutunan ang tamang teknik 

sa paglalapat ng CPR ayon sa iba’t 

ibang edad.  Ang ikatlo naman ay 

paunang lunas para sa mga sakuna na 

maaaring mangyari sa loob ng tahanan 

(Common Household Emergencies and 

its Management).  Pinag-aralan tungkol 

dito ang cardiac arrest, Sundan sa p. 8 

CoN, pinasimulan ... mula sa p. 7 

Mga kalahok sa pagsasanay 

        Sa loob ng unang tatlong buwan 

ng 2022, tinatayang 468 residente na 

ang nabigyan ng serbisyo ng College of 

Nursing (CON) - Department of Medical 

Technology (DMT) sa pamamagitan ng 

libreng blood typing sa iba’t ibang 

barangay ng Indang, Cavite. 

        Ilan lamang sa mga komunidad na 

napaglingkuran ay ang Barangay Buna 

Lejos 1, Buna Lejos 2, Calumpang 

Lejos, Mahabang Kahoy, Mataas na 

Lupa, Kaytambog, Poblacion 1, 

Poblacion 2, Poblacion 3 at Poblacion 4. 

Ito ay bilang bahagi ng Barangayanihan 

at Health Caravan kasama na ang 

pagsasanay sa Basic First Aid,  

katuwang ang ibat ibang ahensya at 

sektor ng lipunan. 

        Mula sa kabuuang bilang ng 

benepisyaryo, 28%  ang mga bata na 

edad 0-16, 17% ang “young adults” na 

edad 17-30, 24% ang nasa edad 31-45, 

at 31% ang higit sa 45 taong gulang. 

Dalawang buwan pa lamang ang 

sanggol na pinakabatang nagpasuri 

Libreng blood typing, hatid ng CON-DMT sa Indang 

Ilan sa mga residente na nagpasuri ng blood type 

pagsasanay ang pre-test, post-test, 

demonstration at return demonstration 

ng bawat isang nagsasanay upang 

masiguradong natutunan ang bawat 

konsepto. 

        Binigyan ng mga sertipikasyon ng 

partisipasyon at pagtatapos at gawad 

ng pagkilala ang mga indibidwal na 

boluntaryong sumama sa mga lokal na 

opisyal para sa nasabing pagsasanay. 

Ilan sa kanila ay mula sa samahan ng 

mga kababaihan at kasambahay. 

stroke, electric shock, animal bites, at iba 

pa.  Ang panghuling modyul ay tungkol 

sa Emergency Rescue at Emergency 

Transfer na umiikot sa tamang paraan ng 

pagbuhat at pagsaklolo sa mga biktima 

na kailangang ilipat sa mas ligtas na 

lugar o kailangang isakay sa mga 

emergency vehicle lalo na sa mga 

sitwasyon  na may pagsabog, mass 

casualty, sunog o iba pang kauri nito.  

Kabilang sa mga gawain sa kabuuan ng 

Pinangunahan nina Hon. Elmer Torres 

ng Buna Lejos 2 at Hon. Napoleon 

Perido ng Buna Lejos 1 ang nasabing 

gawain. Samantala, nagbigay din ng 

mensahe ang mga kinatawan ni Mayor 

Perfecto Fidel na sina Hon. Ferdinand 

Papa at Hon. Issel Romea Borja  sa 

ginanap na End of Training Ceremony 

na dinaluhan din ng mga guro at 

kawani ng CoN.  Nauna nang inilunsad 

ang naturang proyekto noong 

Disyembre 2021 at sinimulan sa 

pagpasok ng taong 2022.  (EPDestura) 

habang edad 84 naman ang 

pinakamatandang nagpatingin ng 

kanyang blood type. (TTValderama / 

EPDestura) 

Sina Engr. Borres, Jr. at Dr. Ayban habang tinatalakay ang kanilang mga paksa sa webinar 

        Lumahok ang CvSU Extension 

Services (CvSU-ES) sa Barangayanihan 

Caravan Towards National Recovery ng 

Cavite noong Pebrero at Marso kasama 

ang iba pang ahensya ng pamahalaan 

at mga pribadong grupo na naglalayong 

magpataas ng antas ng pamumuhay ng 

mga Pilipino.  

        Bukod sa huling araw ng caravan 

sa Poblacion, Indang noong Marso 10, 

dumalo rin ang mga kinatawan ng CvSU

-ES na sina Bb. Lorna C. Matel, G. 

Arturo C. Eraña, at Bb. Paula Gie C. 

Ducusin sa gawain sa Brgy. Mataas na 

Lupa noong Pebrero 22. 

        Namahagi sila ng mga materyal at 

babasahing pang-agrikultura at mga 

pananim na buto gaya ng mustasa, 

petsay, talong atbp. mula sa mga FITS 

Center. Ilan sa mga nakibahagi sa 

programa ay ang CvSU College of 

Nursing-Department of Medical Technology 

para sa libreng pagkuha ng blood type, 

Municipal Civil Registrar para sa tulong 

sa pagkuha ng PSA, Philippine 

Identification System (PhilSys) para 

naman sa National ID, mga kawani na 

nagbibigay ng bakuna kontra COVID-19 

at bakuna para sa mga alagang aso at 

pusa, mga barbero na nagbigay ng 

CvSU-ES, lumahok sa Barangayanihan Caravan 

kapakipakinabang lalo na sa 

produksyon ng gulay. Nagsilbing 

tagapagsalita sa nasabing pagsasanay 

si Engr. Eligio C. Borres, Jr., dating 

guro mula sa CvSU at kasalukuyang 

nagtatrabaho sa Dr. Emilio Espinosa 

Sr. Memorial State College of 

Agriculture and Technology 

(DEBESMSCAT). 

        Samantala, ang dalawang 

bahaging webinar ay pinangunahan 

        Tatlong magkakasunod na 

Plantdemic webinar ang pinangunahan 

ng College of Arts and Sciences-

Department of Biological Sciences (CAS-

DBS) nitong Enero 2022. 

        Nagsimula ang serye ng mga 

talakayan sa paksang “SNAP 

Hydrophonics” noong Enero 4  na 

nakatuon sa implementasyon ng  Simple 

Nutrient Addition Program (SNAP) sa 

iba’t ibang uri ng mga halaman at 

naman ni Dr. Leila Mary A. Ayban mula 

sa College of Agriculture ng Benguet 

State University.  Tinalakay mula Enero 

12 hanggang 13 ang paksang “Garden 

in a Pocket” na hinati sa “Dish 

Gardening” at “Terrarium Making”. 

Maaaring gamitin ng mga kalahok ang 

mga natutunang impormasyon sa 

pagbuo ng sariling hardin sa kanilang 

mga bakuran bilang libangan o bilang 

simula ng maliliit na negosyo.  

(LPTaglinao) 

libreng gupit at ilang miyembro ng PNP 

Indang, Rural Health Unit, at Bureau of 

Fire Protection (BFP).  

        Naging matagumpay ang 

nasabing caravan sa Indang na 

sinuportahan ni Mayor Perfecto Fidel at 

ng Sangguniang Bayan at dinaluhan ng 

tinatayang isang libong residente. 

(PGCDucusin) 

Mga kawani ng ES at iba pang kalahok sa Barangayanihan Caravan sa Indang 

CAS-DBS, pinangunahan ang Plantdemic webinar series 

        Sisimulan na ang impact assessment para sa mga proyektong 

pang-ekstensyon ng College of Arts and Sciences (CAS) at College of 

Engineering and Information Technology (CEIT) sa tulong ng Haraya 

Consulting Co.  

        Ginanap noong Marso 19 ang unang pagdalaw ng Haraya sa iba’t 

ibang lugar upang kapanayamin ang ilang benepisyaryo ng mga 

proyektong isinagawa sa mga ito.  Tinatayang aabot hanggang Mayo 17 

ang gagawing pag-aaral. 

        Bago ang nasabing pagbisita, dalawang magkasunod na pulong 

noong Enero 19 at Pebrero 17 ang ginanap sa pagitan ng Haraya na 

kinakatawan ni  Bb. Michelle Yu, CvSU Extension Services sa 

pangunguna ng direktor na si Dr. Almira G. Magcawas, at mga guro ng 

CAS at CEIT.  Pinag-usapan sa pulong ang gagawing pagsusuri sa 

naitulong ng mga proyekto sa mga kalahok nito kabilang ang mga 

talakayan sa pangkalahatang ideya ng pangkat, mga isyu at alalahanin, 

at pagtatasa ng epekto sa kapaligiran ng mga ito.  

        Kasama sa mga proyektong isasailalim sa impact assessment ay 

ang “Community Adoption and Strengthening of CvSU Bee Program 

(CAS Bee)” na pinangungunahan ni Bb. Michelle T Bono, “Validation of 

Biogas Technology and Its Utilization in the Philippines (Biogas) sa 

Impact assessment ng CAS at CEIT, sinimulan sa tulong ng Haraya  

Pulong kasama si Bb. Yu at mga kinatawan mula sa 
CEIT, CAS, at ES  

        Bilang pangunahing yunit na nagtataguyod ng mga 

proyektong pang-ekstensyon, abala ang CvSU Extension 

Services (CvSU-ES), partikular na ang Monitoring & Evaluation 

Division, sa pakikipag-usap sa mga koordineytor ng bawat 

kolehiyo at kampus, upang mapaigting ang implementasyon ng 

kani-kanilang mga Extension Work and Financial Plan. 

Makikita sa talahanayan ang iskedyul ng mga konsultasyon na 

pinangunahan ng direktor ng ES na si Dr. Almira G. 

Magcawas. (NMEugenio) 

pamumuno ni Engr. Al Owen Roy A. Ferrera, at 

“CEIT Ugnayan: Kaalaman, Kabuhayan, at 

Kapaligiran sa Barangay Infrastructure Audit 

Training Program” sa pamumuno ni Engr. Cene 

M. Bago sa tulong ng extension coordinator ng 

CEIT na si Bb. Charlotte B. Carandang. 

(NMEugenio) 

Serye ng konsultasyon sa ES, isinagawa 

Petsa Yunit 

Enero 20, 2022 General Trias City Campus 

Enero 26, 2022 College of Nursing 

Pebrero 2, 2022 College of Nursing 

Pebrero 3, 2022 College of Education 

Pebrero 8, 2022 CCAT Campus (Rosario) 

Pebrero 15, 2022 Imus at Bacoor Campus 

Pebrero 21, 2022 College of Education 

Pebrero 21, 2022 College of Nursing 

Marso 8, 2022 Cavite City Campus 

Marso 9, 2022 College of Arts and Sciences 

Marso 29, 2022 College of Veterinary Medicine and 
Biomedical Sciences at CCAT 
Campus (Rosario) Konsultasyon kasama ang ES at ilang yunit ng CvSU 

        Bumisita sa CvSU noong Marso 17 ang ilang opisyal ng 

New Era University (NEU) - Rizal College of Agriculture 

Campus upang pag-usapan ang mga posibleng ugnayan ng 

dalawang institusyon sa larangan ng agrikultura. 

        Kasama sa mga bumisita sina Branch Director Bro. Joey 

Red, College of Agriculture Dean Dr. Danilo Piñera, HR 

Director/Branch Registrar Bro. Malvin Cagungao, OSAS 

Coordinator Bro. Meliton Reyes, Jr., Program Chair Prof. 

Luvimin A. Evangelio, Sr. at NEU-Rizal Trustee Dr. Antonio G. Papa.  

        Bukod sa oryentasyon sa operasyon ng Southern 

Tagalog Agriculture, Aquatic and Resources Research, 

Development and Extension Consortium (STAARRDEC), 

NEU - Rizal, bumisita sa CvSU  

Mga larawan sa pagbisita ng mga opisyal ng NEU sa CvSU 

        Muling nakibahagi ang CvSU sa proyektong 

Balikabayanihan para sa Overseas Filipino 

Workers (OFWs) na inilunsad ng Commission of 

Migrant and Development IV-A sa pakikipagtulungan 

ng mga pribado at pampublikong organisasyon. 

        Sa pamamagitan ng mga pagsasanay na 

pinamamahalaan ng ATIKHA, isang organisasyong 

tumutulong at nagbibigay ng suporta sa mga 

OFW, nakipagtulungan ang Extension Services, 

College of Economics, Management and Development 

Studies at iba pang kampus sa mga serye ng 

pagsasanay para sa nabanggit na proyekto. 

Samantala, ang mga sesyon ng mentoring ay 

isinagawa mula Marso 1 hanggang Abril 7.  

naging bahagi rin ng gawain ang pagbisita sa University 

Library, College of Agriculture, Food, Environment and 

Natural Resources (CAFENR), CvSU Extension Services, 

National Coffee Research, Development, and Extension 

Center (NCRDEC), Innovations and Technology Support 

Office (ITSO), Agri-Eco Tourism Park, Technology 

Demonstration Farm (TDF), at Technology Innovation Hub.  

        Sa isang pulong noong Enero na dinaluhan ng ilang 

opisyal kasama si Dr. Nilo Rosas, dating CHED 

Commissioner, nauna nang ipinakilala sa kanila ang 

STAARRDEC sa pangunguna ni Dr. Almira G. Magcawas. 

(PGCDucusin)  

Balikabayanihan, handog sa mga OFW  

Petsa Paksa Tagapagsalita 
Namahala sa 
pagsasanay 

Marso 1 Self Mastery Atikha Regional 

Marso 2 

Presentation of Loan/ 
Grant Program 
  
Generating Business Ideas 
  
Strength, Weakness, 
Opportunities and Threats 
Analysis 

Atikha 
  
  
LSPU 
  
  
UPLB 

Regional 

Marso 09 
Business Model Canvas 
  
Marketing Plan 

CvSU 
  
BatStateU 

Regional 

Marso 11 Mentoring session   Provincial 

Marso 15 
Operational Plan 
  
Financial Plan 

SLSU 
  
URS 

Regional 

Marso 18 Mentoring Session   Provincial 

Marso 24 Business Pitching   Provincial 

Abril 07 Graduation   Regional 

        Bukod sa pagbabahagi ng karanasan sa pagnenegosyo, tinuruan 

din ang mga kalahok kung paano bumuo ng Business Model Canvas 

na makatutulong sa kanilang pagsisimula.  Sa tala ng mga nagrehistro, 

25 ang mula sa Cavite, 35 sa Laguna, 25 sa Batangas, 19 sa Rizal, at 

22 sa Quezon.  Makikita sa ibaba ang talahanayan ng mga aktibidad 

para sa nasabing proyekto. (RAAstudillo) 

Mga taga-Cavite na dumalo sa online na pagsasanay 



My Pulpol Love, muling inilunsad ng GADRC 

sexuality” at ilan pang salik na may 

kinalaman sa pagkakaroon ng 

gawaing sekswal sa loob ng isang 

relasyon.  Ipinaliwanag naman ni Bb. 

Hazelyn H. Dela Cruz, koordineytor 

ng GAD CvSU Silang Campus, ang 

iba’t ibang anyo ng relasyon at ilang 

salik na nakaaapekto sa 

pagkakaroon ng malusog na 

samahan.  Binanggit din niya ang 

importansya ng pagiging malay sa 

mga senyales ng hindi maayos na 

relasyon  upang maprotektahan ng 

isang tao ang kanyang sarili. 

Nagtapos ang mga talakayan sa 

paksa tungkol sa engagement at 

kasal na ibinahagi ng mag-asawang 

Raymon Carlo Orsal at Lady Aileen 

Orsal mula sa College of Arts and 

        Sa ikalawang pagkakataon, inilunsad 

ng Gender and Development Resource 

Center (GADRC) ang “My Pulpol Love: A 

Webinar on Unintended Pregnancy” noong 

Pebrero 24. 

        Ang nasabing gawain ay naglalayong 

mapalawak ang pagtuturo tungkol sa 

responsableng pakikipagrelasyon at 

pagpapamilya bunsod na rin ng lumalaking 

bilang ng mga kabataang nasasangkot sa di 

inaasahang pagbubuntis. 

        Apat na paksa ang tinalakay sa webinar 

na dinaluhan ng mga guro, estudyante at 

kawani ng Unibersidad sa pamamagitan ng 

Zoom at Facebook Live. Ibinahagi ni G. Ruel 

P. Mendoza, guro at CvSU MOVE KATROPA 

trainer mula sa College of Education, ang 

apat na yugto ng dating at pakikipagrelasyon. 

Pinaghambing din niya ang tradisyonal at 

modernong paraan ng pakikipagrelasyon lalo 

na at ginagamit na ang online na plataporma 

sa pakikipagkaibigan. Sinundan ito ng 

paliwanag ni G. King David J. Agreda, 

pangulo ng CvSU MOVE KATROPA at 

koordineytor ng GAD mula sa CvSU Cavite 

City campus. Ibinahagi niya ang mga 

hangganan ng bawat relasyon at ang 

kahalagahan ng tamang pagdedesisyon 

bilang salik na nakaaapekto sa kalagayang 

pampopulasyon ng bansa.  Kabilang din sa 

mga tinalakay niya ang “funnels of 

commitment and intimacy”, “ABCs of 

Sciences.   Bukod sa mga datos na 

may kinalaman sa estado ng pormal 

na pagpapakasal sa Pilipinas, 

ipinakilala rin nila ang iba’t ibang 

konsiderasyon sa pagpili ng asawa at 

pagiging handa sa pagpapamilya.  

        Naging mayaman ang talakayan 

at pagsagot sa mga tanong ng mga 

kalahok sa tulong ng moderator mula 

sa GADRC na si Maria Czarina P. 

Sioco. Makabuluhan din ang mga 

naging paalala mula kina Dr. Marilyn 

M. Escobar, vice president for 

Planning and Development, at Dr. 

Evelyn M. Del Mundo, dekana ng 

College of Nursing, na nagpahatid ng 

kanilang pambungad at pangwakas 

na pananalita para sa nasabing 

gawain. (MCPSioco) 

 

Mga tagapagsalita at moderator sa webinar 

MOVE KATROPA, lumahok sa refresher training 
        Higit 100 kawani at guro ng CvSU ang 

lumahok sa isinagawang refresher training 

workshop para sa samahang Men Opposed 

to Violence Against Women Everywhere 

(MOVE) at Kalalakihang Tapat sa 

Responsibilidad at Obligasyon sa Pamilya 

(KATROPA) mula Pebrero 8 hanggang 10.  

        Sa kanyang pambungad na pananalita, 

ipinaalala ni Dr. Ma. Agnes P. Nuestro, vice 

president for Academic Affairs, ang mga 

tungkulin ng mga opisyal ng MOVE at 

KATROPA na makatutulong sa 

pagtataguyod ng  mas maayos na 

komunidad.  

        Ibinahagi ni G. Ronaldo A. 

Amora, Social Welfare Officer II ng 

Department of Social and Welfare 

Development (DSWD) Field Office 

IV-A, ang kasalukuyang kalagayang 

panlipunan na may kinalaman sa 

karahasang nararanasan ng mga 

kababaihan. Tinalakay din niya ang 

mga layunin at programa ng DSWD 

at hinikayat ang mga kalahok na 

makibahagi sa pagkakaroon ng mas 

ligtas na pamayanan. Pagiging 

responsableng ama naman ang 

naging paksa ni G. Ricky A. Bunao, 

Officer-in-Charge ng Asst. Regional 

Director for Administration of DSWD 

Field Office IV-A, sa ikalawang araw. 

Ayon sa kanya, mababawasan ang 

karahasan kung pagtutuunan ng mga 

kalalakihan ang pagiging positibong 

modelo sa pamilya na marunong 

tumanggap ng mga Sundan sa p. 13 



MOVE KATROPA ... mula sa p. 12 

GEDSI, pokus ng 3 araw na ToT ng GADRC 

        Isinagawa ng Gender and Development Resource 

Center (GADRC) ang tatlong araw na Training of 

Trainers (ToT) para sa talakayan tungkol sa Gender 

Equality, Diversity, and Social Inclusions (GEDSI) 

kasama ang lahat ng mga koordineytor ng GAD at 

opisyal ng CvSU MOVE KATROPA mula Marso 15 

hanggang 17. 

        Sa pagsisimula ng gawain, hinikayat ni Dr. 

Hernando D. Robles, pangulo ng CvSU, ang mga 

kalahok na gamitin ang nasabing oportunidad upang 

matagumpay na maisama ang mga layunin ng GEDSI 

sa mga materyal na gamit sa pagsasanay, pagtuturo, at 

pakikipagtalastasan. 

Ilang kalahok sa refresher training  

responsibilidad at nakikilahok sa mga makabuluhang 

gawaing pangkomunidad. Ibinahagi rin niya ang 

kasaysayan ng Empowerment and Reaffirmation of 

Paternal Abilities o ERPAT. Naging pokus naman ni 

G. Harold M. David, Information Officer II ng 

Commission on Population and Development 

CALABARZON, ang tungkol sa sekswalidad ng mga 

lalaki. Pinaalalahanan niya ang mga kalahok na ang 

malusog na pamumuhay at pag-iwas sa mga bisyo at 

anumang stress ay nakatutulong sa mga lalaki. 

Binanggit din niya ang kahalagahan ng pangangalaga 

ng mga lalaki sa kanilang mga asawa sa panahon ng 

pagbubuntis. Nagtapos ang talakayan sa 

pagtataguyod ng mga benepisyo ng mahusay na 

pagpaplano ng pamilya. 

Mga kalahok at tagapagsanay sa unang araw 

Mga kalahok sa online na pagsasanay sa ikalawang araw 

Sundan sa p. 14 

        Nagbahagi rin sina G. King David J. Agreda at G. Ariel Rivera 

mula sa CvSU MOVE KATROPA ng mga natutunan sa bawat araw 

ng worksyap.(MCPSioco) 

Sundan sa p. 14 

Alay Lakad para kay Juana, isinagawa 
        Nakibahagi ang mga myembro ng 

Administrative Council ng CvSU sa 

pagdiriwang ng Pambansang Buwan ng 

mga Kababaihan sa pamamagitan ng  

“Alay Lakad Tungo sa Kaunlaran” noong 

Marso 21. 

        Nagsimula ang ruta ng gawain sa 

University Athletic Field at nagtapos sa 

CvSU Agri-Eco Tourism Park. Sa 

kanyang mensahe, binigyang-diin ni Dr. 

Hernando D. Robles, pangulo ng CvSU, 

ang kahalagahan ng pagtataguyod sa 

karapatan ng mga kababaihan. 

Binigyang-pagkilala rin ni Dr. Mary Jane 

D. Tepora, officer-in-charge sa Office of 

the Vice-President for Administrative and 

Support Services, ang Gender and 

Development Resource Center 

(GADRC) sa patuloy na pag-oorganisa 

ng mga gawaing kaugnay ng women 

empowerment. Dagdag pa niya, ang mga 

inisyatibong ito ay hindi lang pampisikal, 

kundi maging para na rin sa emosyonal, 

panlipunan at sikolohikal na kalusugan 

ng mga kababaihan. 

        Pinangunahan ng mga guro mula sa 

College of Sports, Physical Education, 

Mga myembro ng Administrative Council na dumalo sa Alay Lakad 

and Recreation ang isang ehersisyo 

bago magsimula ang naturang 

gawain.  Nagsilbing tagapagdaloy ng 

programa si Bb. Adora Joy T. Plete, 

direktor ng Public Affairs and 

Communications Office. (MCPSioco) 

GEDSI, pokus ... mula sa p. 13 

        Samantala, nagsilbing tagapagsanay 

sa unang araw sina Bb. Racquel 

Agustin at G. Bernard Feranil, mula sa 

College of Arts and Sciences. Tinuruan 

nila ang mga kalahok tungkol sa mga 

elemento ng epektibong komunikasyon 

at ilang mga pagkakamaling dapat 

iwasan bilang mga tagapagsalita. 

        Ibinahagi naman ni Dr. Excelsa C. 

Tongson, Deputy Director for Training 

and Outreach ng Center for Women and 

Gender Studies ng University of the 

Philippines, ang mga batayang 

konsepto na may kinalaman sa GEDSI. 

Sinundan ito ng pagtalakay ni Bb. 

Maritess Cruz, founder ng Feminist 

Media Lab, ng paggamit ng gender-

responsive na mga materyal sa 

komunikasyon. Binanggit niya ang ilang 

mga paraan upang matugunan ang 

ilang isyung pangkasarian na kung 

minsan ay matatagpuan sa mga 

representasyon sa mga materyal. 

        Ang ikatlong araw ay inilaan para 

Mga kalahok at tagapagsanay sa ikatlong araw 

sa talakayan tungkol sa pagpaplano at pagsasagawa ng mga gender-responsive 

na programa at serbisyo sa pangunguna ni Dr. Carolyn I. Sobritchea, pangulo ng 

UP Center for Women’s Studies Foundation, Inc. Natapos ang pagsasanay sa 

paglalahad ng mga kalahok ng kanilang mga GAD Plan batay sa mga konsepto 

ng GEDSI. 

        Nagsilbing tagapagdaloy ng programa si Bb. Raecel A. Estebat, officer-in-

charge ng GADRC. (MCPSioco) 

Gender sensitivity at ilang batas, tinalakay ng GADRC 
        Isang malawakang oryentasyon tungkol sa gender 

sensitivity, Magna Carta of Women (MCW), at Safe Spaces Act 

ang pinangunahan ng Gender and Development Resource 

Center (GADRC) kasama ang mga opisyal, guro, empleyado, 

at mga estudyante ng CvSU noong Marso 28. 

        Tinalakay ni G. King David J. Agreda, koordineytor ng 

GAD sa CvSU Cavite City Campus at pangulo ng CvSU MOVE 

KATROPA, ang mga batayang kaalaman kaugnay ng mga 

layunin ng GAD.  Kabilang dito ang mga estadistika tungkol sa 

karahasan laban sa mga bata at babae, diskriminasyon, at 

hindi pagkakapantay-pantay.  Binanggit din niya ang mga mito 

tungkol sa seks at kasarian. 

        Naging bahagi naman ng paksa ni Bb. Arlene L. Estrada, 

koordineytor ng GAD ng CvSU Trece Martires City Campus, 

ang mga probisyong nakapaloob sa MCW, ang papel ng 

pamahalaan para sa pagpapatupad nito, at ang naitutulong ng 

MCW sa pagtataguyod ng karapatan ng mga kababaihan. 

        Huling tinalakay sa gawain ang Safe Spaces Act sa 

pangunguna ni Atty. Wilson A. Legaspi, guro mula sa College 

of Criminal Justice.  Binigyang-linaw niya ang mga halimbawa 

ng gender-based sexual harassment sa mga pampublikong 

lugar, sa pampublikong transportasyon, at ang mga nagaganap 

na pambabastos sa mga online na plataporma. (MCPSioco) Mga kalahok sa oryentasyon sa Zoom 

Ilan sa mga lumahok at nag-organisa ng webinar 

Edukasyon para sa mga botante, paksa sa webinar 

        Bilang bahagi ng selebrasyon ng National Women’s Month at 

kaugnay ng nalalapit na pambansang eleksyon, pinangunahan ng Gender 

and Development Resource Center (GADRC) ang isang webinar na 

pinamagatang, “Boto ni Juana, Mahalaga! A Webinar on Voter’s 

Education” noong Marso 24. 

        Layunin ng gawain na paigtingin ang 

pakikilahok sa eleksyon sa pamamagitan ng 

pagtataguyod ng magandang pananaw sa mga 

kababaihan bilang mga botante, lider, at bahagi 

ng mga prosesong pulitikal. Sa kanyang 

pambungad na pananalita, binanggit ni Bb. 

Sharon M. Isip, dekana ng Office of the 

Students Affairs and Services, ang magiging 

ambag ng nasabing programa sa pagpapataas 

ng antas ng kamalayan ng mga botante tungo 

sa isang responsable at demokratikong 

prosesong panghalalan.  Binigyang-diin din ni 

Dr. Hernando D. Robles, pangulo ng CvSU, ang 

halaga ng mga boto ng bawat Juan at Juana sa 

darating na Mayo. 

        Naging tagapagsalita si Bb. Shebana C. 

Alqaseer, co-founder ng Young Feminist 

Collective, para sa paksang, “Si Juana at ang 

Halalan.”  Muli niyang ipinakilala ang 

importansya ng boto bilang isang Sundan sa p. 16 

        Sinundan naman ito ng 

pagpapaliwanag ni G. King David J. 

Agreda, pangulo ng CvSU MOVE 

KATROPA.  Aniya, layunin ng unang 

modyul na magpalaganap ng kamalayan 

at pagkatuto tungkol sa pagbuo ng ligtas 

na komunidad na nagsisimula sa 

maayos na pagpapamilya.  Tinalakay 

naman ni Bb. Arlene L. Estrada, 

koordineytor ng GAD ng  CvSU Trece 

Martires City Campus, ang mga bahagi 

ng ikalawang modyul tungkol sa 

paggamit ng wika na may pantay na 

pagkilala sa mga kasarian at paggamit 

ng non-sexist language. (MCPSioco) 

        Dalawang modyul ang inilunsad ng 

Gender and Development Resource 

Center (GADRC) noong Marso 31.  Ang 

unang modyul ay tungkol sa 

Responsible Parenthood and Family 

Planning habang ang ikalawa ay 

nakatuon naman sa  Gender Fair 

Language.  

        Nagbigay ng mensahe si G. 

Angelito S. Obcena, Regional Director 

ng Commission on Population and 

Development (POPCOM) sa nasabing 

soft launching.  Bukod sa pagbati sa 

GADRC, ibinihagi rin niya ang 

kahalagahan ng mga ganitong uri ng 

publikasyon at ang bentahe ng 

pagtataguyod ng gender equality sa 

komunidad. 

Edukasyon para sa ... mula sa p. 15 

Mga dumalo sa soft launching ng mga 

modyul ng GADRC (Ibaba) 

sagradong desisyon at nagbigay din 

siya ng mga hakbang na makatutulong 

sa pagsugpo ng fake news.  

        Samantala, tinalakay naman ni 

Hon. Maria Lourdes A. Sereno, dating 

Chief Justice ng Supreme Court of the 

Philippines, ang paksang, “Juana: 

Pumili nang Tama at Bumoto ng Tama.” 

Ipinaliwanag niya ang layunin ng 

konstitusyong magtaguyod ng 

katotohanan, hustisya, pag-ibig, 

kalayaan, kapayapaan, at 

pagkakapantay-pantay.  Ayon sa kanya, 

ang mabuting lider ay ang marunong, 

mapagkakatiwalaan, hindi makasarili, at 

may takot sa Diyos.  Pinaalalahanan 

niya ang mga tao na ang eleksyon ay 

isang paraan upang mapalitan ang mga 

abusado at iresponsableng opisyal ng 

mga taong may mahusay na karakter at 

may kakayanang maglingkod sa bayan. 

        Sa pagtatapos ng gawain, 

pinayuhan ni Dr. Bettina Joyce P. 

Ilagan, dekana ng College of Arts and 

Sciences, ang mga botante na pumili ng 

pinuno batay sa kwalipikasyon, 

karanasan, at kalidad. Dagdag pa niya, 

mahalaga ang pagbatay sa mga 

katotohanan at kung maaari ay suriin 

muna ang mga pinanggagalingan ng 

mga impormasyon bago ibahagi sa iba. 

        Nagsilbing tagapagdaloy ng 

programa si G. King David J. Agreda, 

koordineytor ng GAD sa CvSU Cavite 

City Campus at pangulo ng CvSU 

MOVE KATROPA. (MCPSioco) 


